БАСТАУЫШ СЫНЫПТА ОҚЫТУДЫҢ ЖАҢА ТЕХНОЛОГИЯЛАРЫН ҚОЛДАНУ ЖОЛДАРЫ
Жиенбаева Шолпан Қуатбекқызы
№193 орта мектептің бастауыш сынып мұғалімі
Қызылорда облысы Жаңақорған ауданы
Бастауыш білім – үздіксіз білім берудің іргетасы, яғни алғашқы баспалдағы. Ал, бастауыш сынып мұғалімнің негізгі ұстанған мақсаты – білімнің жаңа үлгісін жасап, белгілі бір көлемдегі білім мен білік дағдыларын меңгерту, оқу мен тәрбие үрдісін ұйымдастырудың сан түрлі жаңа әдіс-тәсілдерін іздестіру, жаңа технологияларды сабаққа тиімді пайдалана білуі, бір сөзбен айтқанда – оқу үрдісін дамыту. 
Бүгінгі білім беру ісінің мақсаты – тек білім, білік дағдыларын меңгерту ғана емес, өзін-өзі дамытуға ұмтылатын, ақылды, алғыр, ой-өрісі кең, ақпарат көздерін өз бетімен қолдана алатын, қабілетті де талантты, баланы тәрбиелеу. Үнемі дамып, өзгеріп отыратын баланың ішкі болмысы мен табиғатын қалыптастыруда мұғалімнің ықпалы ерекше. 

Бүгінгі таңда жас ұрпаққа пәнді тиімді ұғындырудың бірі – жаңа технология негіздері болып табылады. Бұл үшін мұғалімдердің инновациялық іс-әрекеттің ғылыми-педагогикалық негіздерін меңгеруі мақсат етіледі. Ал жаңа технологияны пайдалану міндетті деңгейдегі білімді қалыптастыра отырып, мүмкіндік деңгейге жеткізеді. Сондықтан бастауыш сынып мұғалімдерінің біліктілігін көтеру мен шығармашылық, педагогикалық әрекетін ұйымдастыруда қазіргі педагогикалық технологияларды меңгерудің маңызы зор. 

Оқытудың жаңа технологиясы дегенде, ең алдымен, педагогикалық технология деген ұғымды түсіну керек. Оқыту, білім беру тәжірибесі педагогикалық үрдістің сапасын үнемі арттырып отыруды талап етеді. Осыған байланысты ғылым мен тәжірибеде педагогикалық үрдістің сапасын көтерудің бай тәжірибесі жинақталған. 

Жаңа технологияны жүзеге асыру, тиімділігіне қарай пайдалану үшін, әр мұғалім өзінің алдында отырған оқушыларының жас ерекшеліктерін ескере отырып, педагогикалық мақсат-мүддесіне байланысты, өзінің шеберлігіне байланысты таңдап алады. Жаңа технологияны жүзеге асыруда мұғалім белсенділігі, шығармашылық ізденісі, өз мамандығына деген сүйіспеншілігі, алдындағы шәкірттерін бағалауы ерекше орын алады. Оқушы тұлғасының дамуына, қабілетінің артуына жаңа технологиялар айтарлықтай ықпал жасайтыны сөзсіз және бұл қазіргі таңдағы білім беру жүйесінің дамуындағы елеулі бағыт. Сондықтан да осы жаңа технологиялар элементтерін өз тәжірибемде пайдаланып жүрмін. Осы жаңа технология элементтерін қалай пайдаланудамын, тоқтала кетсем. 

Бастауыш сыныпта мәтіндерді оқытып үйретудегі мақсат – оқушылардың ауызша, жазбаша тіл байлығын арттыру. Бұл мақсатта сабақта биоақпараттық технологияның орны ерекше. Ол есте сақтау, жылдам ойлау, шығармашылық ойлау қабілеттерін арттырады. «Биос» - грек сөзі – «тіршілік», «ақпарат» сөзі латынның «түсіндіру», «баяндау», «түсінік» деген ұғымдарды беретін information сөзінен шыққан. 

Биоақпараттық технология жүйесі - бұл технологияның «Ауызша сабақ» картасының орны ерекше. Ол есте сақтау, жылдам ойлау, шығармашылық ойлау қабілеттерін арттырады. «Ауызша сабақ» картасы мәтінмен жұмыс жасау үшін тиімді. «Ауызша сабақ» картасы бірнеше бөлімнен тұрады. 

1-кезең – 1-2 минуттық сергіту сәтінен басталады. 

2- кезең – тірек сөздер. Формула, дата, терминдер. Сөздер саны тақ болу керек. 7-14-21. Ақпаратты есте сақтау үшін арнайы уақыт беріледі. 

А) 7 сөз – 30 секунд, 14 сөз – 1 минут, 21 сөз – 1 минут 30 секунд. Белгіленген уақыт аяқталғаннан кейін блок жабылады немесе өшіріледі. Ал, балалар есте сақтау арқылы бүкіл блокты қайта құрады. Кім қаншалықты ақпаратты, қайта құра алуын қадағалау керек. Барлығы бірдей бұл тапсырманы орындай алмағандықтан, тағы да блокты ашып немесе оқып, балаларға блокты толық құруға мүмкіндік беру керек. Содан кейін 5-15 минут арасында мәтіннен тірек сөздерді табу тапсырмасы беріледі. 

Ә) ақпаратты есте сақтағаннан кейін балаларға көзін жұмғызамыз, содан соң 3-4 сөз өшіріліп, балаларға сол сөздерді қайта құру керек. Мұндай жұмыс тілдерді, формулаларды, әріптерді үйретуде өте тиімді. 

3-кезең – мәтінмен жұмыс, балалар мәтіннен тірек сөздерді дәптерге теріп жазады; 

4-кезең – мұғалім мәтіндегі тірек сөздерді ашатындай етіп, сұрақ-жауап жүргізеді; 

5-кезең – критикалық сұрау. Мәтіндегі тірек сөздер мен мәтінді толығырақ сұрау; 

6-кезең – қорытынды. Тақырыптағы негізгі ойды айту. 

Берілген карта балалардың зейінін сабаққа жүйелі аударуға, шаршау деңгейінің төмендеуіне ықпал етеді. Материалды меңгеру сапасы артады. Балаларды тақырыпты ӛздігінен меңгеретіндіктен, мұғалімге де оңай соғады. «А С картасын» қолданған бір сабағыма тоқталайын. 

Әдебиеттік оқу 
Сабақтың тақырыбы: Атан түйе шӛккен жер. 

І-кезең. Сергіту сәті. 

ІІ кезең. Тірек сөздер. 
	«А С» картасы. 

1. Райымбек батыр. 

2. Жасы. 

3. Еліне. 

4. Қарт батыр. 

5. Тауға. 

6. Тоқтайды. 

7. Атан түйе. 

8. Қоныстанды. 

9. Дүние салды. 

10. Зират. 

11. Мінажат. 
	1. Райымбек батыр. 

2. 

3. Еліне 

4. 

5. Тауға 

6. 

7. Атан түйе 

8. 

9. Дүние салды 

10. 

11. Мінажат 


Сөздік жұмысы 
Атан түйе – төрт жастан асқан түйе. 

Қоныстанды – орналасады. 

Мінажат ету – құрметтеп бас ию. 

Зират – бейіт, қорым, мола. 

Дүние салды – қайтыс болды. 

ІІІ кезең. Мәтінмен жұмыс. Тірек сөздерді мәтіннен белгілеу, дәптерге жазу. 

ІV кезең. Сұрақ-жауап жүргізу. Сұрақтарға жауап беру. 

· Шайқаста Райымбек батырға не болды? 

· Оның жасы нешеде? 

· Райымбек батыр еліне не айтты? 

· Бәрі қалай болды? 

· Ел көшін қайда бұрады? 

· Көш қайда барып тоқтайды? 

· Сол араға не шөгеді? 

· Ел не істеді? 

· Көп ұзамай не болды? 

· Батырдың зираты қайда орнайды? 

· Кімдер батырдың зиратына мінажат етіп тұрады? 

V кезең. Мәтіннің мазмұнын айтып шығу 

VІ кезең. Қорытынды. Тақырыптың негізгі ойын ашу 

Мәтінді өздері оқып,одан қорытынды шығарып және жүйелі бірізділікпен мазмұндай алуға дағдыланады. 

Сабақ барысында әрдайым оқушылардың белсенді болуға, дәлелдерді талдай алуға мағынаны анықтау үшін саналы түрде стратегияларды қолдана алуына мүмкіндіктер мен жағдай жасауды қамтамасыз етуді мақсат тұттым. Осында қарастырылған стратегиялар оқушылардың бірін-бірі тыңдап, дәлелдерді талап етіп, тиянақты және нақты да жан-жақты болуға, ынтымақтастықпен бір-бірін құрметтеуге үйретті. Қуанышпен айта кететін жайт, бұрын үндемей отыратын балалардың да сабаққа қызу араласуда. Жай уақытта олар өздерін бұлай көрсете қоймас еді. Сабақтарды ерекше, жаңа әдіс бағдарламасымен сабақ өтуім оларға еркін сөйлеп, ойларын ашық жеткізуге, сыншыл көзқараспен ойлауға мүмкіншілік туғызғандай. Бұл әрине қазіргі қоғам мен мектептің басты талабы. Осы талаптарды әрі қарай дамыту әрине, әр мұғалімнің парызы.
Оқушылар күнделікті сабақтан, бүгінгі сабақтардың айырмашылығы; топтық, жұптық және жеке жұмыстардың нәтижесінде өздігінен бағалау, өз ізденістерінің арқасында бұрын мұғалімнің түсіндіргенінен өз бетінше ізденуінің нәтижесінде көптеген өз білімдерінде өзгеріс болғандығын байқайды. 

Сабақты жаңа технология әдістерін қолдану арқылы жүргізу – оқушының өзін-өзі дамытуына, өз біліміндегі олқылықтарды өзі тауып, өз сұрағына өзі жауап іздеп, жан-жақты білім алуына көмектеседі. Әр уақытта бала білімін алға қоюшы ұстаз үлкен көрсеткішке қол жеткізу жолында талмай талаптанып, шаршамай еңбектенеді. Сол кезде ғана еліміз көкке шарықтап, басқа елге елді танытады. Елді өсіретін де, елді төмен түсіретін де – білім. 

Жаңа әдіс-тәсілдердің ұтымдылығы да осында. Технологияны пайдалану шығармашылық тұлға қалыптастыруға алып келеді. Біз сабақтың басында мақсат қойғанда да, осындай нәтиже күткен едік. Сол кезде сабақ күтілген нәтижеге қол жеткізеді: 

- мұғалім оқыту кезінде билік жүргізу әдісінен арылуы керек; 

- оқыту үрдісі кезінде сабақтағы басты тұлға білім беретін мұғалім емес, осы білімді қызыға қабылдауға дайын оқушы болуы тиіс; 

- балалардың оқуға деген ынтасын күшейту керек; 

- өз дербестігін, белсенділігін дамыту қажет; 

- оқу, дамыту жұмысын ұтымды жүргізу үшін баланың табиғи талабын, қасиетін дер кезінде айқындау керек. 

Дәстүрлі өткізіп жүрген сабақтарды салыстыра отырып, жаңаша тәсілде өткен сабақтан мынадай айырмашылықтарды таптым. 

Дәстүрлі сабақ үрдісінде – өзімнің әдістерім, яғни, мұғалім әрекеті: 
1. Тақырыпты түсіндіремін. 

2. Кейіпкерлер туралы мінездеме бере отырып меңгертемін. 

3. Шығарманың идеясын анықтап беремін, талдаймын. 

4. Шығарма жазуды тапсырамын 

Оқушының әрекеті: 
1. Мазмұнын айтып береді. 

2. Кейіпкерлерге мінездеме береді. 

3.Тақырып бойынша мұғалімнің түсіндіргенімен байланыстырып айтады. 

4. Тақырып бойынша шығарма жазады. 

Жаңа оқыту технологиясы негізінде өткізілген сабақ үрдісінде өзімнің іс-әрекетім: 
1. топқа бөліп, ой қозғадым. 

2. тақырыпқа қызықтырып бағыттадым. 

3. шығармаға қатысты мақал-мәтелдер жинақтауды ұсындым. 

4. шығарманы талдауға пікірталас ұйымдастырдым. 

5. оқиғадағы өзекті мәселелерге оқушы көзқарасын анықтадым. 

6. шынайы өмірмен байланыстыру арқылы баға беруге бағыттадым. 

Оқушы белсенділігі: 
1. топтарда жұмыс жасады. 

2. мәтінмен ӛздері танысты. 

3. әр түрлі әдістер арқылы шығарманы саралады. 

4. жеке кейіпкерлерді талдады, олардың іс-әрекетін зерттеді. 
5. ой қорытып, оны қағаз бетіне түсірді. 

Осындай жаңа әдіс-тәсілдерді жаңа форматта жоспарлап, жаңа технологияларын тиімді пайдаланып, сабақ беріп, ұстаздар арасында іс-тәжірибеммен бөлісемін, жаңашылдыққа бет бұрамын, алдағы уақытта, қолдана алмаған жаңа әдіс-тәсілдерді кеңінен қолданамын деп мақсат қойып отырмын. «Педагогтік шеберлік» - дарынды талант емес, үйрену, ізденудің нәтижесі. 
Пайдаланылған әдебиеттер: 
1. Мұғалімге арналған нұсқаулық. www.cpm.kz.  

2. Мектептегі тәжірибе кезеңінде орындауға арналған тапсырмалар www.cpm.kz 

3. Табысты сабақ: Жоспарлау, ұйымдастыру және рефлексия // Әдістемелік нұсқаулық. Тараз. 2018. 

